
Die Geopende Deure Wêreldwaarnemingslys word elke Januarie bekendgestel en die lys dui die top 50 lande, in orde, aan waar Christene die ergste vorm van vervolging 
in die gesig staar. Vervolging word verstaan as enige vyandigheid wat ŉ persoon ervaar as gevolg van sy/haar identifisering met Christus. Die lys kyk na hoe Christene 
vervolg vir hul geloof in die sfere van privaat-, familie-, gemeenskap-, nasionale- en kerklewe. Die metodes vir hoe lande se tellings verkry word en hul transnasionale 
vergelyking is onafhanklik nagegaan deur die International Institute for Religious Freedom en die behoorlike aanwending van die metodes is met ŉ steekproef van lande 
nagegaan. Bykomende verslae en interpretasies deur Geopende Deure, gebaseer op, of geassosieer met die publikasie van die WWL, val buite die bestek van hierdie oudit.

Verslagdoeningsperiode: 1 November 2015 – 31 Oktober 2016

Islamitiese Onderdrukking 
bly die grootste bron van 
vervolging in die 2017 Wêreld-
waarnemingslys (WWL), veral 
in lande in die Midde-Ooste 
en Noord-Afrika. Daar is ook 
ŉ algemene toename in die 
graad van vervolging regoor 
ŉ meerderheid van die Asiese 
lande, as gevolg van ŉ toename 
in nasionalisme. 

Noord-Korea is weereens bo-
aan die lys in die #1 posisie, 
met Somalië, net een punt 
agter Noord-Korea, in die 
#2 posisie. Boeddhistiese 
nasionalisme het Sri Lanka 
terug in die top 50 geplaas in 
#45. En Pakistan, in posisie #4, 
is in die hoogste posisie ooit, 
met vlakke van geweld wat 
selfs noordelike Nigerië oortref.

